
 

 

  

 

22 Mehefin 2023 

Memorandwm Cydsyniad Deddfwriaethol: Y Bil Dioddefwyr a Charcharorion 

Annwyl Jane, 

Trafododd y Pwyllgor Cydraddoldeb a Chyfiawnder Cymdeithasol y Memorandwm uchod ar 19 
Mehefin a chytunodd i ofyn am eglurhad pellach i lywio ein hadroddiad. Byddem yn ddiolchgar pe 
gallech ddarparu’r hyn a ganlyn:   

‘Part 1: Victims of criminal conduct’ 

 Y wybodaeth ddiweddaraf am y trafodaethau gyda Llywodraeth y DU mewn perthynas â 
chymalau 1 i 4, 11, 22 a 23 ac eglurder ynghylch sut rydych yn rhagweld y gall y 
darpariaethau hyn effeithio ar gyrff datganoledig neu gyfrifoldebau datganoledig.  

 Mewn cysylltiad â chymal 15, eich pryderon penodol ynghylch y cynnig i gyhoeddi 
canllawiau statudol am gynghorwyr annibynnol ar drais domestig a thrais rhywiol a 
manylion y gwelliannau y byddech yn eu hystyried yn angenrheidiol i fynd i'r afael â'r 
pryderon hynny. 

 Safbwyntiau ynghylch a fyddech yn ystyried mabwysiadu dull tebyg ar gyfer cymal 15 yng 
Nghymru a datblygu diffiniadau a chanllawiau ar rôl cynghorwyr annibynnol ar drais 
domestig a chynghorwyr annibynnol ar drais rhywiol.   

‘Part 2: Victims of Major Incidents’ 

 Y wybodaeth ddiweddaraf am drafodaethau gyda Llywodraeth y DU mewn perthynas â 
chymalau 24-27 a 29-31, gan gynnwys rhagor o wybodaeth ynghylch sut y gellid sefydlu 
cyfundrefn Eiriolydd Proffesiynol Annibynnol (IPA) anstatudol yng Nghymru a pham y 
gallai hyn fod yn well i'r cynllun a gynigir yn Rhan 2 o'r Bil. 

 Cadarnhad ynghylch a yw Llywodraeth y DU yn cytuno â’ch asesiad nad oes angen 
cydsyniad y Senedd ar gyfer cymal 28 o’r Bil. Nodwn fod Llywodraeth y DU yn awgrymu 

bod angen cydsyniad ar gyfer y cymal hwn yn ei nodiadau esboniadol sy’n cyd-fynd â'r 
Bil.1 

Gan mai’r dyddiad cau ar gyfer cyflwyno adroddiad yw 14 Gorffennaf, byddwn yn ddiolchgar pe 
gallech ddarparu ymateb cyn gynted ag y mae’n gyfleus i chi a dim hwyrach na 4 Gorffennaf 2023. 

Yn gywir,  

 

Jenny Rathbone AS 

Cadeirydd y Pwyllgor Cydraddoldeb a Chyfiawnder Cymdeithasol 

 
1 Atodiad A, tudalen 50. 

https://publications.parliament.uk/pa/bills/cbill/58-03/0286/en/220286en.pdf

